Bildu-Nafarroa parlamentu-taldeko foru parlamentari Bakartxo Ruiz Jaso andreak osasuneko zerbitzuetan itxaro-zerrendak arintzeko “kudeaketa-itunari” buruz idatziz erantzuteko egindako galderari (8-12/PES-00026) hau erantzun dio Nafarroako Gobernuko Osasun kontseilariak:
Zertan gauzatuko da zehazki osasun-zerbitzuetako itxaro-zerrendak arintzeko proposatzen den "kudeaketa-ituna"?
Nafarroako Osasunbidea Osasun Zerbitzuak koordinazioa eta elkarlana, eta Nafarroako Foru Komunitatean osasun-laguntzaren kalitatearen iraunkortasuna eta kalitatearen hobekuntza lortzeko helburuak dituen zuzendaritza-sistema bat ezarri nahi du.
“Kudeaketa-ituna” termino hori lortu nahi diren helburuak eta, ondoren, helburu horien jarraipena eta balorazioa egiteko balioko duten adierazleak jasoko dituen dokumentu batean zehaztuko da.
Noizko jarri nahi da martxan? Martxan jarri baino lehen sindikatuekin eta beste agente batzuekin adostuko dela adierazi denez, akordio horiek lortzeko eta neurri horiek martxan jartzeko aurreikusita dagoen egutegia eskuratzea nahiko genuke.
Gure aurreikuspenen arabera, aurtengo lehenengo sei hilabeteen barruan hasiko da martxan jartzen, egin behar diren administrazioko izapideen eta sindikatuekiko negoziaketaren ondoren.
Lehenago esan izan zaigu hasieran esperientzia pilotu gisa jarriko zela martxan. Erabaki al duzue zer irizpide erabiliko diren horretarako?
Helburuen araberako zuzendaritzako kudeaketa-itunen eredu berri hori pausoz pauso jarriko da martxan laguntza-zerbitzuetan. Martxan jartzeko fasea Tuterako Ospitalean hasteko asmoa dago, printzipioz, antolamenduari dagozkion beste zirkunstantzia batzuen arabera laguntzako beste zentro edo unitate batzuetan martxan jartzea erabakitzeko oztopoa izan gabe, hala ere. Eta Osasun Mentalaren alorrari dagokionez, dagoeneko sinatu dira kudeaketa-itunak Osasun Mentaleko Sareko zentro guztiekin; itun horiek 2012 urte honetan bertan ebaluatuko dira.
Jakin al daiteke zer ondorio ekarriko dituen horrek eta lehengo “eguneko lansarien” sistemarekin alderatuz dirua aurrezteko balioko duen? 
Gaur egun, gai horri buruzko azterketa ekonomikoak aurreratuta badaude ere, bukatu gabe daude oraindik, eta ezin daiteke aurreratu zein izango den kostua. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

